
UDHËZIM ADMINISTRATIV 
Grumbullimi i mjeteve financiare  vetanake në administratën e MASHT-it dhe shfrytëzimi i  tyre.
NUMËR: MASHT 10/2006
DATË: 13.02.2006
Në bazë të nenit 1.3 pika ç)  të  Rregullores së UNMIK-ut nr.2001/19   mbi Degën e Ekzekutivit të Institucioneve të Përkohshme të Vetëqeverisjes në Kosovë, dhe në bazë të nenit 10.3, të Ligjit mbi Arsimin Fillor dhe të Mesëm në Kosovë, si dhe të nenit 4  paragrafi 4.1 pikat (g) dhe (k),  të Ligjit mbi Arsimin e Lartë në Kosovë, Ministria e Arsimit, Shkencës dhe Teknologjisë (më tutje MASHT) nxjerr këtë  Udhëzim Administrativ:
Neni 1 
Qëllimi

Ky Udhëzim Administrativ ka për qëllim të rregullojë mënyrën  e grumbullimit të mjeteve vetanake financiare në administratën e MASHT-it, si dhe mënyra e shfrytëzimit të tyre.
Neni 2 
Baza e caktimit të tarifave
Në përputhje me dispozitat përkatëse të ligjeve, të cilat e  rregullojnë fushën e arsimit dhe aftësimit, MASHT-i ofron shërbime për licencimin e institucioneve arsimore private, për njohjen e diplomave dhe certifikatave të lëshuara jashtë vendit, si dhe  për qëllime të tjera të cilat janë të parapara me këto ligje. MASHT-i për këto qëllime, në udhëzimet përkatëse administrative, ka përcaktuar tarifa përkatëse për shërbimet e caktuara, të përllogaritura në bazë të orëve të punës (për anëtarë komisioni) të nevojshme për kryerjen e shërbimeve të caktuara. 

Neni 3
Shuma e mjeteve
Shuma e mjeteve që parashtruesi i kërkesës duhet të paguajë në xhirollogarinë e MASHT-it, përcaktohet:

 a)  për nostrifikimin e diplomave të nivelit fillor dhe të mesëm -   shumën prej -- 20€;
 b)  për barasvlerë dhe nostrifikim të diplomave të nivelit të arsimit të lartë :

               -  për nivelin Bachelor shumën prej -----------------------------------------  150 € ;
               -  për nivelin Master dhe Doktoraturë shumën prej  ------------------------300 € ;
 c) për licencimin e IAP të nivelit fillor dhe të mesëm -  shumën prej --------------100 € ;
 d) për licencimin e IAP të arsimit të lartë :

               -  Fakultetet dhe Institutet Private shumën prej -----------------------------1500 € ;
               -  Universiteti shumën prej  --------------------------------------------------- 4000 € ;
  e)  për  verifikimin dhe vulosjen e dokumenteve shkollore për dërgim jashtë 
       shtetit, shumën prej------------------------------------------------------------------- 10 €.
Neni 4
Mënyra e kryerjes së pagesave 
1. Për kryerjen e këtyre  shërbimeve, tarifat e caktuara sipas nenit 3, paguhen nga parashtruesit e kërkesës në llogari të veçantë të MASHT-it,  të lejuar nga MEF për këtë qëllim.

2. Me rastin e kryerjes së pagesës në bankat komerciale, parashtruesi i kërkesës shënon destinimin e mjeteve për shërbimet e kërkuara.  
3. Për pagesën e kryer personi duhet të sjellë fletëpagesën e bankës.
Neni 5 
Shfrytëzimi i mjeteve të grumbulluara
1.  Mjetet e grumbulluara shfrytëzohen për kompensimin e  anëtarëve të komisioneve përkatëse ose për zyrtarët përkatës në bazë të rregulloreve relevante të MEF dhe/ose të MASHT-it, si dhe materialin shpenzues dhe thirrjet telefonike( brenda dhe jashtë vendit).
2.  Në parim, për punën e tyre do të kompensohen: 
      a)  anëtarët / ekspertët e jashtëm të komisioneve të cilët nuk janë zyrtarë të MASHT,
       b)   zyrtarët e MASHT-i, të cilët shërbimin e caktuar nuk e kanë në përshkrimin 
            themelor të vendit të punës, dhe 
c) Përjashtimisht, me vendimin e Sekretarit të Përhershëm  në rastet kur është 
      konstatuar qartë se shërbimi nuk ka mundur të kryhet brenda orarit të punës,
      kompensohen edhe zyrtarët e MASHT-it, të cilët e kanë shërbimin e caktuar në 
      përshkrimin e vet themelor të vendit të punës.

Neni 6
Xhirollogaria
MASHT-i  dhe Ministria e  Ekonomisë dhe Financave kanë nënshkruar një memorandum për hapjen e xhirollogarisë për të hyrat vetanake të MASHT-it.
Neni  7
Hyrja në fuqi.
Ky Udhëzim Administrativ hyn në fuqi me datën_________.
__________________

Agim Veliu, ministër 

